
Malaysia telah dilanda satu wabak
yang dikenali sebagai ‘corona virus’
pada tahun 2020 dan ia telah merebak
sehingga menjadi sesuatu hal yang
amat serius di seluruh dunia. Perkara
ini berlarutan sehingga kini dan telah
menjejaskan beberapa sektor dan
industri di Malaysia secara
menyeluruh. Di samping itu, banyak
pihak yang terkesan berikutan
Pandemik Covid-19 dan hal ini telah
memberi impak yang besar
terutamanya dari segi masalah
kewangan . Sektor-sektor yang masih-

dibenarkan beroperasi juga telah
dinasihatkan untuk mengikut SOP
yang ditetapkan oleh pihak kerajaan
dan terdapat juga beberapa industri
seperti sektor pendidikan yang
disarankan untuk ‘bekerja dari rumah’
bagi mengurangkan berlakunya
kontak fizikal. Namun, terdapat
beberapa cabaran bagi mereka yang
perlu bekerja dari rumah seperti
rangkaian akses internet yang lemah,
motivasi, pengetahuan teknologi serta
penerapan amanah dan
tanggungjawab yang diberikan.

Rangkaian internet yang lemah

Penggunaan internet pada masa kini
dilihat sebagai salah satu medium wajib
digunakan untuk bekerja. Pengaksesan
secara menyeluruh ini bukan sahaja
dapat memudahkan kerja malah ianya
juga membantu dari segi penghantaran
serta pengumpulan maklumat yang
diperlukan. Namun, masih terdapat
beberapa kawasan yang masih tidak
diliputi capaian internet berikutan
ketidakcapaian kabel di penempatan itu
sendiri serta rangkaian akses internet
yang lemah. Hal ini telah menyebabkan
kesukaran bagi sesetengah pekerja
yang terpaksa bekerja dari rumah untuk
menyempurnakan tugasan yang telah
diberikan. Selain itu, ianya juga boleh
mengganggu prestasi pekerja
disebabkan kelewatan atau
ketidakbolehan untuk
menyempurnakan sesuatu tugasan di
dalam waktu yang telah diperuntukkan.
Walaubagaimanapun, permasalahan ini
dapat diatasi sedikit sebanyak dengan
usaha dari pihak pekerja itu sendiri
dalam mencari kawasan yang
mempunyai akses internet yang lebih
pantas atau menukar rangkaian akses
telekomunikasi mereka kepada yang
lebih stabil.

fleksibiliti, namun pada masa yang
sama ianya juga dilihat dapat memberi
kesan negatif kepada prestasi para
pekerja di mana mereka harus bekerja
di dalam keadaan yang tidak begitu
kondusif kerana sesetengah pekerja
terpaksa bekerja sambil menjalankan
tanggungjawab sebagai anak, ibu dan
isteri di rumah. Ini boleh membawa
kepada kemerosotan prestasi para
pekerja berikutan beban yang dipikul.
Bagi mengelakkan stress yang
berlebihan, pekerja haruslah
menyediakan ruang kerja dari rumah
yang kondusif dengan mewujudkan
persekitaran yang tenang dan kemas.
Selain itu, pembahagian masa yang
lebih teratur adalah sangat penting
dalam menguruskan urusan peribadi
atau pejabat. Sistem sokongan yang
padu daripada ahli keluarga serta
rakan-rakan juga amat diperlukan
dalam usaha memastikan kesihatan
mental berada di dalam keadaan yang
baik.

Motivasi

Perubahan sektor yang mengharuskan
pekerja untuk bekerja dari rumah
semakin meningkat berikutan
pandemik yang melanda. Secara
umumnya, bekerja dari rumah
memberi kelebihan dari segi-

Pengetahuan Teknologi

Teknologi telah melalui suatu revolusi
yang sangat ketara di dalam sektor
pendidikan setelah dilanda wabak
Covid-19. Pengetahuan yang luas
terhadap penggunaan teknologi dalam
bidang pengajaran dan pembelajaran
dilihat sebagai satu medium yang
amat penting yang perlu dikuasai oleh
para pendidik pada masa kini dalam
menghasilkan sesi pembelajaran
dalam talian yang lebih efektif.
Penguasaan teknologi oleh para
pendidik bukan sahaja dapat
membantu para pelajar untuk lebih
memahami konsep atau idea
pembelajaran dengan lebih mudah
malah ia juga dilihat lebih menarik
untuk dipelajari oleh para pelajar. Hal
ini boleh dilihat berikutan beberapa
komen yang diberi oleh para pelajar di
mana kebanyakan mereka mengakui
akan keberkesanan pembelajaran
secara dalam talian berikutan ‘slides’
para pensyarah yang dilihat semakin
padat dengan info dan bertepatan
dengan sukatan mata pelajaran yang
diajar. Beberapa aplikasi seperti
Quizziz, Kahoot, Padlet dan lain-lain
juga telah digunapakai di dalam sesi
pembelajaran bagi menghasilkan
pembelajaran yang lebih menarik.
Oleh itu, penguasaan teknologi di
kalangan para pendidik perlu
diketengahkan dan dititikberatkan
dalam memastikan PnP yang
berkesan.

Amanah dan Tanggungjawab

Amanah dan tanggungjawab
merupakan perkara yang utama di
dalam sesuatu pekerjaan. Amatlah
penting bagi setiap individu untuk
menjadi amanah dalam mengerjakan
tanggungjawab yang telah diberi.
Namun begitu, menjadi seorang yang
amanah dan bertanggungjawab adalah
sukar lebih-lebih lagi di dalam
keadaan pandemik ini di mana perlu
untuk kita bekerja dari rumah. Seperti
yang diketahui, suasana di rumah
amatlah berbeza berbanding suasana
di tempat kerja. Banyak perkara yang
perlu dipertimbangkan lebih-lebih
lagi individu yang sudah berkeluarga.
Keperluan menguruskan pelbagai
tanggungjawab menyukarkan
seseorang individu untuk fokus
kepada amanah dan tanggungjawab
yang telah diiberikan sebagai seorang
pekerja. Adalah penting bagi
seseorang individu untuk menjaga
amanah serta bertanggungjawab
semasa bekerja dari rumah kerana ia
juga adalah dituntut di dalam Islam.
Oleh itu, salah satu keperluan untuk
bekerja dari rumah oleh setiap
individu adalah untuk bijak mengurus
serta membahagi masa di antara
pekerjaan dan tanggungjawab di
rumah.

